
আসিয়োক বোপাই ক্ষেত্ৰৰ ভিতি যাওঁ।

কতখানি মাষ বৈ অহা তাক চাওঁ॥ ৩০॥

এহি বুলি বুঢ়া আতা তান লগে যান্ত।

তিনিহন্তে গৈয়া পাছে মায দেখিলন্ত॥

অতিশয় ঘন ভৈল দুয়ো দেখিলন্ত।

কি কৰিলাহা বাপু বুলি হাসিলন্ত॥ ৩১॥

হৈবাৰো নোহয় মায গৈলেক পেলানি।

এহি বুলি গৃহক গৈলন্ত তিনি প্ৰাণী॥

আউৰ দিন মাধৱে মনত আলোচিলা।

পাল গৰু নিয়া সবে মাষ গৰকাইলা॥ ৩২॥

গৰুৱে গৰকি সবে পাঙ্ক তুলিলেক।

দেখে যত লোকে মানে সবে হাসিলেক॥

গৰুৰ গৰকা যেবে কিছু কিছু ৰৈল।

সবাহাতে অধিক কৰিয়া সেহি ভৈল॥ ৩৩॥

সকল গান্তিৰ মাষ তাকে সম নয়।

দেখিয়া সমস্ত লোক ভৈলন্ত বিস্ময়॥

অনন্তৰে হাসি যেবে মাষ যে পকিলা।

আপুনি মাধৱদেৱে তাহাঙ্ক তুলিলা॥ ৩৪॥

কয় পুৰা মান মাষ মাৰিয়া পাইলন্ত।

দেখিয়া ঘাঘৰি মাজি হাহি তুলিলন্ত॥

আকে বেচি যিবা দুই চাৰি পোন পোৱা॥

ধানৰ বতৰ ভৈলে ধান পুৰা বোঁৱা॥ ৩৫॥

যৈকে যোঁৱা তৈতে পতিলা যুৰিবেক।

